
INVESTIGADORES DA EE FORESTAL ESTUDAN O 
APROVEITAMENTO ENERXÉTICO DE RESIDUOS DE EUCALIPTO 

DUVI PONTEVEDRA  10/01/2019 

A súa dureza e elevadas porcentaxes de cloro dificultan obter produtos 
enerxéticos de alta calidade a partires de restos de eucalipto, a árbore á que 
pertencen máis do 50% das cortas de madeira realizadas en Galicia nos últimos 
anos. Ese é precisamente un dos propósitos centrais do estudo que, xunto á 
empresa Nefab, desenvolven investigadores do Laboratorio de Xiloenerxías da 
Escola de Enxeñaría Forestal e que ten como punto de partida a busca dun 
maior e mellor aproveitamento dos residuos xerados polo uso destas árbores 
para a fabricación de contrachapado. +info. 

 

ONCE MANEIRAS POSIBLES DE FACER ARTE NA ACTUALIDADE 

ROSA TEDIN  DUVI OURENSE  17/01/2019 
Desde o ano 2004 a programación da Sala Alterarte, a sala de arte 
contemporánea do campus de Ourense, desenvólvese baixo o paraugas dun 
proxecto expositivo denominado Estado Crítico, que reúne a artistas e 
comisariado escollido baixo diferentes criterios. Cando se está a celebrar a 
cuarta edición de Estado Crítico, acaba de saír do prelo a publicación que 
recolle en detalle as mostras celebradas durante a terceira edición, que tivo 
lugar entre finais de 2015 e primeiros meses de 2018. +info. 

O CAMPUS IMPULSA UNHA RUTA PARA PÓR EN VALOR A SÚA 
RIQUEZA ARBÓREA 

EDUARDO MUÑIZ  DUVI PONTEVEDRA  17/01/2019 

Un percorrido de dous quilómetros polo campus da Xunqueira que a través 
dunha base de datos en Google Maps, permite ir identificando e coñecendo as 
características, das 362 árbores presentes nas diferentes parcelas do campus da 
Xunqueira. Isto é o que propón a ruta do arboreto do campus, unha iniciativa 
desenvolvida ao abeiro do proxecto Green Campus que este xoves celebrou a 
súa presentación. +info. 

 

 

 

 
Óscar González-Prieto, Luis Ortiz, Juan Luis 

Rodríguez Somoza e Antonio Vázquez.  

 
Xosé Manuel Buxán coa publicación. .  

 
A ruta permite ir obtendo información das 

362 árbores presentes no campus da 
Xunqueira. 

https://www.nefab.com/es/home
https://www.uvigo.gal/universidade/comunicacion/duvi/investigadores-ee-forestal-estudan-aproveitamento-enerxetico-residuos-eucalipto
https://www.uvigo.gal/universidade/comunicacion/duvi/once-maneiras-posibles-facer-arte-actualidade
https://www.google.com/maps/d/viewer?mid=1b_vBO8EnNJ2tA8Z15Fo132etykU&ll=42.44016176601586%2C-8.635411651355525&z=17
https://www.uvigo.gal/universidade/comunicacion/duvi/campus-impulsa-ruta-valor-sua-riqueza-arborea

O CICLO CAFÉ CON SAL DUPLICARÁ ESTE ANO AS CHARLAS 
REALIZADAS NO 2018 

D. BESADÍO  DUVI  17/01/2019 

O Centro de Investigación Mariña da Universidade de Vigo estreará  o 
vindeiro martes 22 de xaneiro a novena edición do ciclo de conferencias Café 
con Sal, unha actividade que arrancou en 2011 na Estación das Ciencias 
Mariñas, Ecimat, para dar a oportunidade ao persoal investigador que traballa 
no ámbito mariño de compartir coñecementos, xerar debates, novas ideas e 
fomentar posibles colaboracións entre distintos grupos, tanto da propia 
Universidade como alleos a ela.+info. 

O CARRIL BICI PERCORRE XA TODO O CAMPUS 

DUVI PONTEVEDRA  18/01/2019 
Tralos traballos de pintado levados a cabo nos últimos días, veñen de concluírse 
ás obras de ampliación do carril bici do campus, que deste xeito completa o seu 
percorrido polo interior do campus. As obras acometidas pola Vicerreitoría 
permitiron sumar ao treito realizado en 2016, que conectaba a rúa Celso Emilio 
Ferreiro co acceso á Facultade de Ciencias Sociais e da Comunicación, cun 
novo treito que vai desta facultade á Escola de Enxeñaría Forestal, para logo 
avanzar cara as Facultades de Ciencias da Educación e do Deporte e 
Fisioterapia e conectar, na parte traseira desta última, coa senda peonil da Illa 
do Covo. +info. 

70 ESTUDANTES TRABALLAN A PLENO RENDEMENTO NA 
ORGANIZACIÓN DO XIX FORO TECNOLÓXICO DE EMPREGO 

ESTEBAN CANLE  DUVI  18/01/2019 

O vindeiro mes de marzo, entre os días 13 e 15,  volve o Foro Tecnolóxico 
de Emprego ao vestíbulo da Escola de Enxeñaría de Minas e Enerxía. O evento, 
que este ano celebra a súa XIX edición, converteuse xa no encontro de 
referencia entre o alumnado das escolas de enxeñaría do campus de Vigo e as 
empresas. O equipo organizador desta nova edición, que este ano está formado 
por 19 coordinadores e coordinadoras aos que se suma un equipo de  50 
estudantes que colaboran con eles en todo tipo de tarefas, está traballando a 
pleno rendemento desde o pasado mes de outubro para que todo saia á 
perfección.+ info. 

 

 
Imaxe dunha das conferencias celebradas en 

2018 

 
Completadas ás obras de ampliación do carril 

bici. 

 
O equipo de coordinadores e coordinadoras 

da XIX edición do Foro Tecnolóxico de 
Emprego. 

https://cim.uvigo.gal/divulgacion/cafe-con-sal/
https://cim.uvigo.gal/divulgacion/cafe-con-sal/
https://www.uvigo.gal/universidade/comunicacion/duvi/ciclo-cafe-sal-duplicara-ano-charlas-realizadas-2018
https://www.uvigo.gal/universidade/comunicacion/duvi/carril-bici-percorre-xa-todo-campus
https://www.forotecnoloxico.net/
https://www.forotecnoloxico.net/
https://www.uvigo.gal/universidade/comunicacion/duvi/70-estudantes-traballan-pleno-rendemento-organizacion-xix-foro-tecnoloxico-emprego

OURENSE ACOLLERÁ EN ABRIL O III CONGRESO 
EUROAMERICANO DE DEREITO E POLÍTICA 

DUVI OURENSE  21/01/2019 

O campus de Ourense acollerá os días 23, 24 e 25 de abril de 2019 o III 
Congreso Euroamericano de Dereito e Política. A cita, organizada pola Área 
de Ciencia Política e da Administración da Universidade de Vigo, en co-
organización co Programa de Pós-Graduação em Direitos, Instituições e 
Negócios da Universidade Federal Fluminense de Río de Janeiro, reunirá 
arredor de 150 investigadores e investigadoras dun e doutro país.+info. 

O ALUMNADO DE BELAS ARTES PROXECTA AS SÚAS 
CREACIÓNS EN MARÍN E CANGAS 

DUVI PONTEVEDRA  21/01/2019 

Unha mostra colectiva que reúne unha serie de obras realizadas por nove 
estudantes e egresados da Facultade de Belas Artes, que xiran todas elas arredor 
do concepto do corpo, e outra que reúne unha serie de obras pictóricas de 
diferentes temáticas cun denominador común, que se trata da primeira peza que 
todas e todas e todos os participantes na mostra presentan nunha 
exposición.+info. 

ESTUDANTES DE ASIA E ÁFRICA APRENDEN ESPAÑOL NO 
CAMPUS 

Son 16 mozos e mozas procedentes de Malaisia (8), India (2), Filipinas (1), 
Indonesia (1), e Namibia (1) e o seu obxectivo é aprender español, 
familiarizarse coa vida universitaria de España e achegarse ás peculiaridades 
da xeografía e cultura galegas para así o curso que vén poder matricularse nun 
grao ou máster nunha universidade española. Falamos dos alumnos e alumnas 
do Curso de español. Lengua, cultura y adaptación a la universidad española, 

coorganizado polo Centro de Linguas e a entidade Campus Spain. +info. 

 

 

 

 

 

 
Imaxe da segunda edición do congreso. 

 
Imaxe da segunda edición do congreso. 

 
Foto de familia do alumnado do curso co 

reitor, a vicerreitora de Comunicación e os 
representantes de Campus Spain.  

http://ceadp.webs.uvigo.es/indexgl.html
http://ceadp.webs.uvigo.es/indexgl.html
https://www.uvigo.gal/universidade/comunicacion/duvi/ourense-acollera-abril-iii-congreso-euroamericano-dereito-politica
https://www.uvigo.gal/universidade/comunicacion/duvi/alumnado-belas-artes-proxecta-suas-creacions-marin-cangas
http://cdl.uvigo.es/espanol_estranxeiros.php?idioma=es
http://cdl.uvigo.es/index.php?idioma=es
https://www.campusspain.es/
https://www.uvigo.gal/universidade/comunicacion/duvi/estudantes-asia-africa-aprenden-espanol-campus

O PROXECTO MICROMUNDO UNE ALUMNADO UNIVERSITARIO 
E PREUNIVERSITARIO NA BUSCA DE NOVOS ANTIBIÓTICOS 

ROSA TEDÍN  DUVI OURENSE  22/01/2019 

Un proxecto educativo social para o descubrimento de novos antibióticos e 
o fomento das vocacións científicas entre as novas xeracións integrando os 
niveis educativos universitario e preuniversitario. Deste xeito preséntase a 
iniciativa SWI@Spain/MicroMundo, na que a Universidade de Vigo participa 
desde 2017 cun equipo coordinado desde a Facultade de Ciencias do campus 
de Ourense. Este curso, a súa actividade despega coa celebración de 
experimentos en varios centros educativos.+info. 

DOCENTES DO CAMPUS DESEÑAN UN MESTRADO EN 
EDUCACIÓN INCLUSIVA PIONEIRO EN ECUADOR 

EDUARDO MUÑIZ  DUVI PONTEVEDRA  22/01/2019 

Formar a profesionais de distintos niveis do sistema educativo para o 
desenvolvemento de propostas orientadas a incrementar os procesos de 
inclusión educativa e social é o obxectivo do novo mestrado en Educación 
Inclusiva que a Universidad Nacional de Educación (UNAE) de Ecuador 
proxecta poñer en marcha nos próximos meses. Un mestrado que, a raíz dun 
proxecto impulsado pola Organización de Estados Iberoamericanos (OEI), foi 
deseñado por dúas catedráticas da Facultade de Ciencias da Educación e do 
Deporte do campus pontevedrés, Ángeles Parrilla e Antonia Blanco. +info. 

DOBRE SESIÓN DE CHARLAS PARA ESTREAR A IX EDICIÓN DO 
CICLO CAFÉ CON SAL 

DUVI  22/01/2019 

Os científicos Belén Martín, experta en redes e observatorios mariños, e 
Tiago Repolho, quen investiga sobre as respostas biolóxicas dos organismos 
que habitan mares e océanos fronte a situación de estrés, foron os grandes 
protagonistas da estrea este martes na Estación das Ciencias Mariñas de 
Toralla, Ecimat, da novena edición do ciclo de conferencias Café con Sal, 
actividade estrela da programación divulgativa do Centro de Investigación 
Mariña da Universidade de Vigo. +info. 

 

 

 
Imaxe dunha das sesións xa realizadas.  

 
Parrilla e Blanco, nunha visita anteriore a 

UNAE, xunto a José Ignacio Herrera e Freddy 
Álvarez, vecerreitor da UNAE, 

respectivamente.  

 
Belén Martín é experta en redes e 

observatorios mariños.  

https://www.uvigo.gal/universidade/comunicacion/duvi/proxecto-micromundo-une-alumnado-universitario-preuniversitario-busca-novos-antibioticos
https://www.unae.edu.ec/educacioninclusiva
https://www.unae.edu.ec/educacioninclusiva
https://www.unae.edu.ec/
https://www.uvigo.gal/universidade/comunicacion/duvi/docentes-campus-desenan-mestrado-educacion-inclusiva-pioneiro-ecuador
https://cim.uvigo.gal/divulgacion/cafe-con-sal/
https://www.uvigo.gal/universidade/comunicacion/duvi/dobre-sesion-charlas-estrear-ix-edicion-ciclo-cafe-sal

ENXEÑARÍA INFORMÁTICA PON EN MARCHA UNHA 
EXPERIENCIA PILOTO DE MENTORIZACIÓN 

ROSA TEDÍN  DUVI OURENSE  23/01/2019 
A Escola Superior de Enxeñaría Informática do campus de Ourense vén de pór 
en marcha unha iniciativa de mentorización que permitirá ao seu alumnado de 
novo ingreso contar co apoio de estudantes de últimos cursos do centro. A 
iniciativa, pioneira no campus de Ourense, arranca este cuadrimestre coa 
participación de 13 estudantes mentores previamente formados. +info. 

A UNIVERSIDADE SUPERA POR PRIMEIRA VEZ A BARREIRA 
DOS 700 ESTUDANTES ESTRANXEIROS 

M. DEL RÍO E A. PROUPÍN  DUVI  23/01/2019 

Por primeira vez na súa historia, a Universidade de Vigo supera a barreira 
dos 700 estudantes estranxeiros. Ao longo deste curso a institución académica 
acolle 713 alumnos e alumnas de programas de intercambio procedentes de 41 
países de catro continentes. Este mércores, o reitor Manuel Reigosa deulles a 
benvida a todos os que chegan para completar os seus estudos no segundo 
cuadrimestre, aos que se suman os que elixiron facelo no primeiro e os que 
optaron por quedarse durante todo o curso. +info. 

TRAZOS E PONTES COA CULTURA CHINESA 

DUVI OURENSE  24/01/2019 

Como xa o fixeron anteriormente os campus de Vigo e Pontevedra, este 
xoves o campus de Ourense acolleu a celebración dun Obradoiro de caligrafía 
chinesa, gratuíto e aberto ás persoas interesadas organizado polo Centro de 
Linguas. O seu obxectivo foi espertar o interese pola cultura e a lingua chinesas 
e dar a coñecer neste campus a Aula Confucio da Universidade de Vigo e as 
súas actividades. +info. 

 

 

 

 

 

 

 
María José Lado e Belén Varela.  

 
Os actos de benvida estenderanse durante 

varios días, cunha comida de confraternidade 
e excursións. 

 
Imaxe dun obradoiro.  

https://www.uvigo.gal/es/universidad/comunicacion/duvi/enxenaria-informatica-pon-marcha-experiencia-piloto-mentorizacion
https://www.uvigo.gal/universidade/comunicacion/duvi/universidade-supera-primeira-vez-barreira-700-estudantes-estranxeiros
https://www.uvigo.gal/universidade/comunicacion/duvi/trazos-pontes-coa-cultura-chinesa

ESTUDANTES DE DEZ NACIONALIDADES INCORPÓRANSE 
ESTE CUADRIMESTRE AO CAMPUS 

ROSA TEDÍN  DUVI OURENSE  24/01/2019 

Este xoves o campus de Ourense deu a benvida ao alumnado estranxeiro 
que este cuadrimestre estudará nas súas facultades e escolas ao abeiro de 
diferentes programas e convenios de intercambio. Trátase de 26 estudantes de 
dez nacionalidades que, uníndose aos 28 que estiveron no primeiro 
cuadrimestre e aos dez que están durante todo o curso, elevan a 64 as alumnas 
e alumnos que este 2018/2019 conforman a faciana máis internacional do 
campus ourensán. +info. 

O CAMPUS REÚNE ESTE CURSO 76 ESTUDANTES DE 18 
NACIONALIDADES 

EDUARDO MUÑIZ  DUVI PONTEVEDRA  25/01/2019 

Co propósito de darlles unha agarimosa benvida, pero tamén de informalos 
dos servizos e a actividades que a Universidade de Vigo pon a súa disposición, 
a Casa das Campás acolleu este venres o acto de benvida aos 27 alumnos e 
alumnas internacionais que neste segundo cuadrimestre cursarán os seus 
estudos no campus. +info. 

 

NATUREZA E CULTURA NOS OBRADOIROS DE EXTENSIÓN 
UNIVERSITARIA PARA O SEGUNDO CUADRIMESTRE 

M. DEL RÍO  DUVI  25/01/2019 

Febreiro é un mes frío e invernal, pero tamén se comeza a albiscar a 
chegada da primavera, con días cada vez máis longos que convidan a retomar 
as actividades ao aire libre e a volver tamén a coller rutinas tras a época dos 
exames. Para isto, os obradoiros de Extensión Universitaria do segundo 
cuadrimestre ofertan un programa con nove talleres diferentes que pivotan 
principalmente na cultura e a natureza. Entre as propostas, abertas tanto á 
comunidade universitaria como ao público en xeral, hai clases para aprender a 
cultivar cogomelos, para crear unha horta ecolóxica ou para identificar 
plantas silvestres comestibles, pero tamén obradoiros sobre a historia exipcia, 
lingua de signos, teatro ou música tradicional galega. +info. 

 

 
Imaxe de grupo do acto de benvida.  

 
Foto de grupo dos participantes neste acto.  

 
Natureza e cultura nos obradoiros de 

Extensión Universitaria para o segundo 
cuadrimestre.  

https://www.uvigo.gal/universidade/comunicacion/duvi/estudantes-dez-nacionalidades-incorporanse-cuadrimestre-ao-campus
https://www.uvigo.gal/universidade/comunicacion/duvi/campus-reune-curso-76-estudantes-18-nacionalidades
https://www.uvigo.gal/universidade/comunicacion/duvi/natureza-cultura-obradoiros-extension-universitaria-segundo-cuadrimestre

150 GALARDÓNS QUE FAN UNIVERSIDADE 

DUVI  28/01/2019 

150 alumnas e alumnos da Universidade de Vigo recibiron este luns os 
máximos recoñecementos académicos que outorga a institución académica ao 
seu estudantado. Coincidindo coa celebración de San Tomé de Aquino, patrón 
da universidade, o salón de actos da Facultade de Ciencias Económicas e 
Empresariais acolleu o acto institucional no que se procedeu á entrega dos 
premios extraordinarios de grao e doutoramento correspondentes ao curso 
2017-2018; os premios á excelencia académica de grao e mestrado do curso 
2018-2019 e os Premios Egeria de inclusión de perspectiva de xénero nos 
traballos de fin de grao e fin de mestrado. +info. 

 

VIGO, REFERENTE DE UNIVERSIDADE SAUDABLE E ACTIVA 

M. DEL RÍO  DUVI  29/01/2019 

O reto era que entre todos os participantes se completasen quilómetros 
suficientes para dar a volta a mundo. Pero o obxectivo final da 1ª Olimpíada 
Online InterUniversidades era diminuír o sedentarismo e a promover hábitos 
saudables entre a comunidade universitaria. A esta iniciativa, que se 
desenvolveu entre novembro e decembro, sumáronse 17 universidades de todo 
o país e, das catro categorías que se desenvolveron, a Universidade de Vigo foi 
a gañadora na de Actividade Diaria e terceira en running. +info. 

'EXXPERIMENTA EN FEMININO' REUNIRÁ A 90 
INVESTIGADORAS E ALUMNAS DO CAMPUS E 230 ESCOLARES 

ROSA TEDÍN  DUVI OURENSE  30/01/2019 

90 investigadoras e alumnas de Ciencias, Enxeñaría Informática e 
Enxeñaría Aeronáutica e do Espazo e 230 alumnas e alumnos 
preuniversitarios. Con estas cifras preséntase a II Xornada de Divulgación en 
Ciencia, Tecnoloxía, Enxeñaría e Matemáticas Exxperimenta en feminino, 
que terá lugar no campus de Ourense o día 6 de febreiro. Cun formato de feira 
divulgativa, a iniciativa ten como obxectivo fomentar as vocacións científico-
tecnolóxicas entre rapazas e rapaces facendo fincapé na visibilización das 
mulleres científicas e tecnólogas. +info. 

 

 
Foto de familia do reitor cos premiados.  

 
.  

 
Imaxe de grupo das investigadoras e 

responsables de centros participantes.   

https://www.uvigo.gal/universidade/comunicacion/duvi/150-galardons-que-fan-universidade
https://www.uvigo.gal/universidade/comunicacion/duvi/vigo-referente-universidade-saudable-activa
https://www.uvigo.gal/universidade/comunicacion/duvi/exxperimenta-feminino-reunira-90-investigadoras-alumnas-campus-230-escolares

340 ESTUDANTES E DOCENTES PARTICIPAN NUNHA NOVA 
EDICIÓN DE PONTENCIENCIA 

DUVI PONTEVEDRA  30/01/2019 

Dez centros educativos de Pontevedra e 340 estudantes e docentes 
participan neste 2019 na sexta edición de Pontenciencia, un proxecto educativo 
impulsado pola Concellaría de Educación e a Universidade de Vigo que levará 
aos e ás escolares a desenvolver nos próximos meses unha serie de 
investigacións baixo a dirección dun comité científico integrado por 
profesorado universitario. Os resultados destes proxectos de investigación 
escolar serán defendidos polos nenos e nenas na Minifeira da Ciencia, que se 
celebrará os días 31 de maio e 1 de xuño na Escola de Enxeñaría Forestal.+info. 

FEBREIRO SERÁ NA UNIVERSIDADE O MES DA PREVENCIÓN 
CARDIOVASCULAR 

D. BESADÍO  DUVI  30/01/2019 

Febreiro será na Universidade de Vigo o mes da prevención cardiovascular. 
Cando menos isto é o que busca a Área de Benestar, Saúde e Deporte coa posta 
en marcha da campaña Que tal estás, corazón?, unha iniciativa coa que ofrecer 
á comunidade universitaria a posibilidade de acceder a unha revisión 
cardiolóxica de balde e, deste xeito, seguir sumando pasos no obxectivo xeral 
de conseguir unha Universidade cada vez máis saudable. +info. 

 

 

 

 

 

 
Participantes na anterior edición da feira. 

 
A campaña manterase activa durante o mes 

de febreiro.  

https://www.uvigo.gal/universidade/comunicacion/duvi/340-estudantes-docentes-participan-nunha-nova-edicion-pontenciencia
https://www.uvigo.gal/campus/deporte
https://www.uvigo.gal/universidade/comunicacion/duvi/febreiro-sera-universidade-mes-prevencion-cardiovascular

